
On saye di continuwer à tot comachî…

DJUSSE COME ÇA, TOT
PASSANT, MANÎRE DI CAUZER
DSUS L’ ACTUWALITÉ, PTITÈS
TÛZÈTES À LÈTCHÎ  À S’ N’
AUJE COME DÈS BABULÊRES…

È dès tins k’lès mwins d’ swèssante ans n’
ont polu k’wêre conèche, on avéve dès
bènes. La ddins on î ramoncèléve dès
pèltêyes di poussêres di tchèrbon èt z-è fé
do schlamm po nos richandi. Di cès djoûs
ci, on a, è l’ Islam, on la-ddins pou n’nos
nén fé do bén, on fèl ki voûréve nos nwârt
rafrèdi è nos stitchant padzo l’ nèz, à la
“tchêra èwouski ça l’ voûra”, dès plins
satchos d’ picîyes d’ èmacralêyès
pouchêres di tchèrbon.
Parètréve k’ça done dès claus. Combén
nd’è faut-i po on bacha ?

Lès pîsintes moustrêyes pa lès Diès sont
todi dès vôyes deures à chûre. L’ è vraî
étou k’c’èst nén aujîye di lès bén
comprinde cès ovreûs la...

Dji n’mi sovént pus bén d’ kî k’avéve
dmandé c’ki l’ Vatican poléve alignî come
soûdârds. On s’ dimande tot parêy c’k’nos
porîne alignî come sèminarisses, studiants
dès sints sicrîjâdjes, prèsses à s’prinde dès
drines, dvant lès talibans ki n’sêrîne, après

tot, k’dès studiants do sint ètou Coran ?

Dès mons d’ vêla, lès Rodjes s’ è sont
rsatchîs après bén trop d’ rûjes, combén
d’dints Bush va-t-i don li nos î lèyî ? Tûzèz
à deûs côps, po wadjî dsus dès mwârts, on
a mau à mète lès caûrs èt lès-ètassîs.
D’on costé on vos promèt l’ ayèssâdje sins
djoke pas dès bèlès bauchèles. D’ l’ ôte, l’
nannoye bauyâdje k’ tot parèy mauy n’
sèra stopé, n’ faît nén l’bon pwèds à l’
romin.ne. Èt dîre k’a l’ arivêye d’ parêye
coûsse, si po fini i gn’a nèlu po l’ bistoke, i
n’ sèra pus tins dîre : bourdèl, c’ èst vén
sûr, si dj’l’ aréve adviné,  dj’n’ aréve nén
coru.

L’ CLÉRON SONE LI KÈDJE,
AUS LAURMES, CITWÈYINS !


